 Извештај за учеството на XXIII INCOSAI - Москва, 25-28 септември 2019 година

Извештај

за учеството на Конференцијата на тема „Иновациите во ревизијата во ЕУ и засилување на советодавната улога на ВРИ во корист на општеството“
Букурешт, Република Романија, 6 – 7 мај 2019 година

Претставниците на Државниот завод за ревизија Тања Јаневска, помошник на главниот државен ревизор и Методија Митановски, возач, учествуваа на Конференцијата на тема „Иновациите во ревизијата во ЕУ и засилување на советодавната улога на ВРИ во корист на општеството“ која се одржа во Букурешт, Република Романија, на 6 и 7 мај 2019 година. 
Во контекст на претседателството на Романија со Советот на Европската унија, Романскиот суд за сметки беше домаќин на Конференцијата за „Иновациите во ревизијата во ЕУ и зголемување на советодавната улога на ВРИ во корист на општеството“ во Букурешт, настан на кој присуствуваа претседателите на ВРИ од земјите членки на Европската унија, како и од земјите кандидати за членство, претседателот на Европскиот суд на ревизори и од високи претставници на романската држава.

Отворајќи ја конференцијата, Претседателот на Романскиот суд за сметки, г. Михаи Бусуиоч, се осврна на континуираната потреба за реформа на работата на ВРИ преку прилагодување на користените инструменти и темите за ревизија во специфичниот контекст на дигиталната ера.

По тој повод, Претседателот на Романскиот суд за сметки ја поздрави темата на агендата за состанокот на Контакт Комитетот кој ќе се одржи во Варшава во јуни 2019 година, која ќе се фокусира на дигиталната стратегија на Европската унија во однос на предизвиците што процесите на дигитализација на ЕУ ги поставуваат на ревизиите и подготвеноста на ВРИ за спроведување на вакви ревизии.
Присуствувајќи на настанот, Претседателот на Европскиот суд на ревизори, г. Клаус-Хајнер Лене, истакна дека мисијата на ВРИ не е само да критикува, туку и да обезбеди решенија засновани врз примери на добри практики.

На дебатите беа опфатени теми од заеднички интерес во врска со иновациите во областа на државната ревизија, кои се потребни за да се одговори на постојните предизвици во Европската унија и исто така, за важноста на зајакнување на улогата на ВРИ во корист на општеството.

Клучните дискусии на претставниците од ВРИ кои се осврнаа на двете главни теми на конференцијата „Иновациите во ревизија во ЕУ“ и „Советодавната улога на ВРИ во корист на општеството“ се фокусираа на анализата на најважните аспекти во однос на влијанието на иновациите во ревизијата врз улогата на ВРИ, перспективите на ревизијата на јавниот сектор во Европа, дигитализацијата на финансиската ревизија, развојот на советодавната улога на ВРИ во корист на општеството, придонесот на ВРИ за зголемување на квалитетот на животот на граѓаните, и подобрување на општественото влијание на ревизиите преку консултативните активности.

Така, во првиот дел од презентациите, претставникот на ВРИ на Австрија, како и генерален секретар на Меѓународната организација на врховните ревизорски институции (INTOSAI), г-дин Волфганг Виклицки, зборуваше на вниманието што INTOSAI го посветува на реформите во јавниот сектор.

г. Калин Попеску Таричеану, претседател на Романскиот Сенат, во отворањето на конференцијата ја откри улогата и важноста на активноста на Романскиот суд на сметки во корист на општеството, изјавувајќи дека искуството и надлежностите на оваа институција може да се искористат за зајакнување на законодавната рамка.

Премиерот на Романија, г-ѓа Виорица Данчила, исто така, ја истакна важноста на меѓу институционалната соработка на национално и европско ниво. Свое обраќање имаше и г. Евген Николичеа, потпретседател на Пратеничкиот дом. 
Два филателистички настани беа одржани по повод Конференцијата и тоа Филателистичкото издание посветено на првиот претседател на Романскиот суд за сметки, г. Александру Ромало, по повод двеста годишнината од неговото раѓање, и Филателистичкиот албум посветен на претседателите на Одборот за сметки, по повод одбележување на 155 години од формирањето на Романскиот суд за сметки. 

Скопје, 31.01.2020 година

